
V E N D I M 

“Mbi konfiskimin e pasurise“ 

Gjykata e Shkallës së Parë për Krimet e Rënda Tiranë, e përbërë nga : 

Gjyqtar -  Fran  Prendi 

Asistuar prej sekretares gjyqësore Olivia Myftiu, sot më date 29.12.2017, perfundoj se 

gjykuari kerkesen penale qe i perket; 

KERKUES : Prokuroria prane Gjykates se Shkalles se Pare per Krime te Renda Tirane, e 

perfaqesuar nga prokurore Doloreza Musabelliu( ne seancen gjyqesore te 

dates 10.11.2017 nga prokurore Sonila Muhametaj). 

KUNDER :  

1. E. G. , i biri i I. dhe i L. , i datëlindjes XX.XX.XXX, lindur e banues në 

Korçë, Lagjia Nr.X, Rr.“XXXX XXXX”, shtëpi private nr.X, Korçë, me 

arsim 8-vjecar, me gjëndje civile i martuar e me tre fëmijë, me profesion 

shofer, me gjëndje gjyqësore i pa verifikuar, me shtetësi shqipëtare. 

2. D. D. , e bija e A. dhe e I. , e datëlindjes XX.XX.XXXX, lindur në Korçë dhe 

banuese në fshatin Plasë, Korçë, banesë private, me 



gjëndje civile e martuar, me gjëndje gjyqësore e pa verifikuar, me shtetësi 

shqipëtare. 

3. I. G. , i biri i T. dhe i N., i datëlindjes XX.XX.XXXX, lindur e banues në 

Korçë, Lagjia Nr.X, Rr.“XXXX XXXX”, shtëpi private nr.X, Korçë, me 

arsim të mesëm, me gjëndje civile i martuar e me dy fëmijë, me pune agjent 

sigurimesh, me gjëndje gjyqësore i pa verifikuar, me shtetësi shqipëtare. 

4. L. G. , e bija e S. dhe e M. , lindur më XX.XX.XXXX, lindur në fshatin 

XXXX, Korçë e banuese në Korçë, Lagjia Nr.X, Rr.“XXXX XXXXX”, 

shtëpi private nr.X, Korçë, me arsim 8-vjecar, me gjëndje civile e martuar e 

me dy fëmijë, pensioniste, me gjëndje gjyqësore e pa verifikuar, me shtetësi 

shqipëtare. 

OBJEKTI : Konfiskimin e pasurive; 

1. Pasuria e paluajtshme, Nr.XX/XX, vol. XX fq. XXX, zona kadastrale, 

nr, XXXXX, ndodhur në XXXX-Korçë, e llojit Arë, me sipërfaqe 1450 

m², në bashkëpronësi të shtetasve I. G. dhe L. G. ; 

2. Pasuria e paluajtshme, Nr.XX/XX, vol. X fq. XXX, zona kadastrale nr. 

XXXX, ndodhur në XXXX-Korçë, e llojit Arë, me sipërfaqe 863 m², në 

bashkëpronësi të shtetasve I. G. dhe L. G. ; 

3. Pasuria e paluajtshme, Nr.XX/XX, vol.XX fq.XXX, zona kadastrale nr. 

XXXXX, ndodhur në XXXX-Korçë, e llojit Arë, me sipërfaqe 790 m², 

në bashkëpronësi të shtetasve I. G. dhe L. G. ; 

4. Pasuria e luajtshme, e llojit kamioni Man karoatrec, me targa XX XXX 

XX, në pronisi të shtetasit E. G. ; 

5. Pasuria e luajtshme, e llojit makinë, tip JEEP,  Grand Cheroke, me  

targa XX XXX XX, në emër të shtetases D. D. dhe kalimin e sendit ne 

pronesi te shtetit. 

BAZA LIGJORE:Ligji nr.10192, datë 03.12.2009 “Për Parandalimin dhe Goditjen e  

Krimit të Organizuar, Trafikimit, Korrupsionit dhe krimeve të tjera 

Nëpërmjet Masave Parandaluese kundër Pasurisë”(i ndryshuar) si dhe, 

Kodi i Procedurës Penale; 

 

 
Gjykata ne perfundim te gjykimit te çështjes, si degjoj kerkesen e prokurorit per pranimin e 

kerkeses sipas objektit saje, degjoj palen e paditur qe u shpreh per rrezimin e kerkeses; 

Pas shqyrtimit dhe vleresimit ne teresi te provave te nenshtruara ketij gjykimi; 

 

 
V Ë R Ë N: 



 

Se Prokuroria pranë kësaj Gjykate, me datë 21.05.2015, ka paraqitur kërkesën e hetimit 

pasurore kundër shtetasve, E. G. , D. D. , I. G. dhe L. G. , me objekt; konfiskimin e pasurive, 

Pasuria e paluajtshme, Nr.XX/XX, vol. XX fq. XXX, zona kadastrale, nr, XXXX, ndodhur në 

XXXX-Korçë, e llojit Arë, me sipërfaqe 1450 m², në bashkëpronësi të shtetasve I. G. dhe L. 

G. ; Pasuria e paluajtshme, Nr.XX/XX, vol. X fq. XXX, zona kadastrale nr. XXXX, ndodhur 

në XXXX-Korçë, e llojit Arë, me sipërfaqe 863 m²,  në bashkëpronësi të shtetasve   I. G. dhe 

L. G. ;Pasuria e paluajtshme, Nr.XX/XX, vol.XX fq.XXX, zona kadastrale nr. XXXX, 

ndodhur në XXXX-Korçë, e llojit Arë, me sipërfaqe 790 m², në bashkëpronësi të shtetasve I. 

G. dhe L. G. ; Pasuria e luajtshme, e llojit kamioni Man karoatrec, me targa XX XXX XXX,  

në  pronisi të shtetasit E. G. dhe Pasuria e luajtshme, e llojit makinë, tip JEEP, Grand 

Cheroke, me targa XX XXX XX, në emër të shtetases D. D. dhe kalimin e sendit ne pronesi 

te shtetit. 

 
 

Kjo kerkese eshte referuar si baze ligjore ne Ligji nr.10192, datë 03.12.2009 “Për 

Parandalimin dhe Goditjen e Krimit të Organizuar, Trafikimit, Korrupsionit dhe krimeve të 

tjera Nëpërmjet Masave Parandaluese kundër Pasurisë”(i ndryshuar) si dhe, Kodi i 

Procedurës Penale. 

Gjykata, pasi studioj aktet e paraqitura nga pala kërkuese, në reference me nenet 13, 69, 75/a 

të K.Pr.Penale, konstatoj se gjykimi i kesaj çështjeje, është perseri në juridiksionin dhe 

kompetencën e saj. Me ligjin nr.35/2017 PËR DISA SHTESA DHE NDRYSHIME NË LIGJIN Nr. 7905, 

DATË 21.3.1995, “KODI I PROCEDURËS PENALE I REPUBLIKËS SË SHQIPËRISË”, TË NDRYSHUAR, 

ka pesuar ndryshime neni 75/a i K.Pr.Penale si dhe, ne frymen e ndryshimeve qe sjellin 

dispozitat e ketij ligji ka pesuar ndryshim edhe neni 13 i K.Pr.Penale duke u zevendesuar 

termi “gjykata per krime te renda” me “Gjykata kunder Korrupsionit dhe Krimit te 

Organizuar”. 

Para hyrjes ne fuqi te ketij ligji(date 01.08.2017), vepra penale “Trafikimi i narkotikeve”, 

parashikuar nga neni 283/a i Kodit Penal ka qene ne kompetencen lendore te Gjykates per 

krime te renda ndersa, me hyrjen ne fuqi te ligjit parashikohet kompetenca lendore e Gjykates 

kunder Korrupsionit dhe Krimit te Organizuar dhe kjo veper penale nuk eshte me ne 

kompetencen lendore te kesaj te fundit. Por, deri ne krijimin e Gjykates kunder Korrupsionit 

dhe Krimit te Organizuar eshte parashikuar nga ligjvenesi nepermjet dispozites kalimtare te 

ligjit edhe kompetenca lendore per gjykimin e kesaj vepre penale gjykimi i se ciles tashme 

nuk eshte ne kompetencen lendore te gjykates qe do krijohet dhe do zevendesoje Gjykaten 

per Krime te Renda. 

Konkretisht sipas nenit 285 te K.Pr.Penale(ndryshuar me ligjin nr.35/2017) si dispozite 

kalimtare parashikohet se; 

“1. Deri në krijimin e Gjykatës kundër Korrupsionit dhe Krimit të Organizuar, çështjet 

penale në kompetencën lëndore të saj, sipas nenit 75/a, të Kodit të ndryshuar me këtë ligj, 



do të gjykohen, përkatësisht, nga Gjykata për Krimet e Rënda dhe gjykatat e rretheve 

gjyqësore. 2. Pas krijimit të Gjykatës kundër Korrupsionit dhe Krimit të Organizuar, 

çështjet në gjykim para gjykatave të juridiksionit të përgjithshëm, si dhe çështjet për të 

cilat mund të vendoset rigjykimi, do të përfundohen nga këto të fundit. 82 3. Aktet dhe 

provat e marra deri në hyrjen në fuqi të këtij ligji janë të vlefshme dhe të përdorshme edhe 

në rastet kur ky ligj parashikon rregullime të ndryshme. 4. Deri në krijimin e Prokurorisë 

së Posaçme, çështjet në hetim për veprat penale apo subjektet e parashikuara në nenin 

75/a, të Kodit të ndryshuar me këtë ligj, do të hetohen përkatësisht nga Prokuroria pranë 

Gjykatës së Shkallës së Parë për Krime të Rënda dhe prokuroritë pranë gjykatave të 

rretheve gjyqësore, sipas kompetencës të përcaktuar përpara hyrjes në fuqi të këtij ligji. 5. 

Pas krijimit të Prokurorisë së Posaçme, çështjet në hetim në prokurorinë pranë Gjykatës 

së Shkallës së Parë për Krimet e Rënda i transferohen sipas kompetencës Prokurorisë së 

Posaçme, sipas nenit 75/a, të Kodit të ndryshuar me këtë ligj, dhe prokurorive pranë 

gjykatave të rretheve gjyqësore. I njëjti rregull zbatohet edhe për çështjet në hetim në 

prokuroritë pranë gjykatave të rretheve gjyqësore, të cilat kalojnë në kompetencë të 

Prokurorisë së Posaçme. 6. Pikat 6, 7 dhe 8, të nenit 57, të ligjit nr. 95/2016, “Për 

organizimin dhe funksionimin e institucioneve për të luftuar korrupsionin dhe krimin e 

organizuar”, shfuqizohen. 7. Përbërja e trupave gjykues rregullohet sipas përcaktimeve të 

këtij ligji, pavarësisht parashikimeve të ndryshme në ligje të tjera.”. 

Në të tilla rrethana Gjykata “Për Krimet e Rënda” aktualisht ka kompetencën lëndore për 

gjykimin e hetimit pasuror qe lidhen me kete veper penale pasi referuar në nenin 75/a të 

Kodit të Procedurës Penale(para hyrjes ne fuqi te ligjit nr.35/2017) vepra penale, “Trafikimi i 

narkotikeve”, parashikuar nga neni 283/a i Kodit Penal gjykohej nga Gjykata “Për Krimet e 

Rënda”. 

Me vendimin nr.25, date 02.12.2016 te kesaj gjykate eshte vendosur pranimi i kerkeses duke 

u proceduar me vendosjen e sekuestros per pasurin e mesiperme(si dhe per pasuri qe u 

perkasin edhe personave te tjere). Me vendimin nr.09, date 20.01.2017 te Gjykates se Apelit 

Per Krime te Renda eshte vendosur Lenja ne fuqi e vendimit te gjykates se shkalles se pare. 

Me date 23.06.2017 eshte paraqitur nga Prokuroria per Krime te Renda prane kesaj gjykate 

kerkesa me objektin e sipercituar, duke kerkuar konfiskimin e pasurise se sekuestruar. 

Nga aktet dhe provat e nenshtruara ketij gjykimi rezulton se hetimi pasuror kunder te 

paditurve E. G. , D. D. , I. G. dhe L. G. si dhe disa shtetasve te tjere ka filluar në bazë të 

rezultateve të ekzekutimit të letërporosisë së Prokurorisë së Mbreterise pranë Gjykatës së 

Shkallës së Parë, Liege Belgjikë. Me shkresën nr.2672/1 prot, datë 31.07.2015 Ministria e 

Drejtësisë i ka dhënë rrugë kërkesës për ndihmë juridike të autoriteteve belge të drejtësisë. 

Nga ana e autoriteteve gjyqesore belge kërkohet që nëpërmjet kësaj letërporosie lidhur me 

shtetasit shqiptare të deklaruar fajtor, të kryhen verifikime të karakterit pasuror. Letërporosia 

është lejuar të ekzekutohet me vendimin nr. 152 datë 09.09.2015, të Gjykatës së shkallës së 

Parë për Krime të Rënda, Tiranë. Në zbatim të vendimit të Gjykatës janë kryer të gjitha 

veprimet hetimore të kërkuara në letërporosi, si dhe verifikime pasurore për subjektete e 

përmendura në letërporosi. 



Kërkesa për ndihmë juridike konsiston në realizimin e një sërë veprimesh hetimore që lidhen 

me hetimin mbi pasuritë e vendosura nga te paditurit E. G. , D. D. , I. G. dhe L. G. si dhe 

shtetasit E. Ç. , A. Ç. , Xh. D. , K. D. , E. G. , N. C. , B. D. , A. R. (R. ), H. A. , cilët janë 

hetuar dhe gjykuar nga autoritet gjyqësore belge për veprat penale të mbajtjes, shitjes dhe 

trafikimit të lëndëve narkotike. 

 
Ne vijim, ne lidhje me hetimin pasuror per te paditurit E. G., D. D. , I. G. dhe L. G. , nga 

prokuroria prane kesaj gjykate kerkesa per konfiskimin e pasurise eshte paraqitur me vete. 

Konkretisht, me vendimin nr. 25 datë 02.12.2016, të Gjykatës së shkallës së Parë për Krime 

të Rënda, Tiranë, eshte vendosur; 

- Sekuestrimin e pasurive të paluajtshme të shtetasve Xh. D. (D.), S. D. dhe S. D. , si më 

poshtë vijon: 

------------------------------------------------------------------------------------------------------------ 

-------- 

- Sekuestrimin e pasurive të paluajtshme dhe të luajtshme të shtetasve E. G. , I. G. , L. G. 

dhe D. D. , si më poshtë vijon: 

1. Pasuria e paluajtshme, Nr.XX/XX, vol. XX fq. XXX, zona kadastrale, nr, XXXX, 

ndodhur në XXXX-Korçë, e llojit Arë, me sipërfaqe 1450 m², në bashkëpronësi të 

shtetasve I. G. dhe L. G. . 

2. Pasuria e paluajtshme, Nr.XX/XX, vol. X fq. XXX, zona kadastrale nr. XXXX, ndodhur 

në XXXX-Korçë, e llojit Arë, me sipërfaqe 863 m², në bashkëpronësi të shtetasve I. G. dhe 

L. G. . 

3. Pasuria e paluajtshme, Nr.XX/XX, vol.XX fq.XXX, zona kadastrale nr. XXXX, ndodhur 

në XXXX-Korçë, e llojit Arë, me sipërfaqe 790 m², në bashkëpronësi të shtetasve I. G. dhe 

L. G. . 

4. Pasuria e luajtshme, e llojit kamioni Man karoatrec, me targa XX  XXX XX,  në  

pronisi të shtetasit E. G. . 

5. Pasuria e luajtshme, e llojit makinë, tip JEEP, Grand Cheroke, me targa XX XXX XX,  

në emër të shtetases D. D. . 

- Për Administrimin dhe përdorimin e pasurive të luajtshme dhe të paluajtshme, të 

ngarkohet Zj. E. P. , e cila është administratore e Agjencisë për Administrimin e Pasurive 

tëSekuestruara dhe të Konfiskuara pranë Ministrisë së Financave Tiranë. 

- Për ekzekutimin e këtij vendimi të ngarkohen Zyrat e Përmbarimit, Durrës, Berat dhe 

Korçë. 

- Urdhërohet sekretaria e kësaj gjykate, duke zbatuar rregullat e Kodit të Procedurës 

Civile, të bëjë njoftimin e këtij vendimi shtetasve Xh. D. (D.), S. D. dhe S. D. , në adresën 

lagje nr. XX, XXXX, Durrës, Aprtament me nr.  XX/XXX+X-XX, kati  i tretë, shkalla e 2-

të, si dhe të bëjë njoftimin e këtij vendimi për shtetasit E. G. , 



I. G. , L. G. dhe D. D. , me adresë, në fshatin XXXX, Korçë, godinë private, trekatëshe. 

 
Ndersa me vendimin nr. 20 datë 23.06.2016, të Gjykatës së shkallës së Parë për Krime të 

Rënda, Tiranë, mbi kerkesen e kerkuesve Xh. D. etj., eshte vendosur; 

Pranimin e kërkesës së kërkuesve Xh. D. (D.), S. D. dhe S. D. . 

2. Revokimin e masës së sekuestros të vendosur me vendimin Nr. 25, datë 2.12.2016 të 

Gjykatës së Shkallës së Parë për Krime të Rënda, Tiranë, mbi pasuritë e mëposhtme: 

1. Pasuri e paluajtshme nr. XX/XXX+X-XX, e llojit Apartament, kati i tretë, shkalla e 2-

të, me adresë, lagja XX XXX, Durrës, vol.XXX fq. XXX, e ndodhur në Zonën kadastrale 

nr. XXXX, me sipërfaqe 75 m², e cila, figuron në emër të shoqërisë ndërtuese 

“XXXX”sh.p.k., por që në fakt, është e blerë prej shtetases S. D. . 

2. Pasuri e paluajtshme e llojit Njësi, me sipërfaqe 32.5 m², e ndodhur në zonën 

kadastrale nr. XXXX, lagja XX XXXX Durrës, e cila, nuk figuron e regjistruar në 

Z.V.R.P.P. Durrës, dhe ndodhet në një pallat  të  ndërtuar nga shoqëria “XXX” Sh.p.k, në 

truallin e shtetases Sh. A. T. , ku, ky truall sipas kontratës sësipërmarrjes, figuron i 

regjistruar në Z.V.R.PP. Durrës dhe ka numër pasurie XX/XXX, vol XX , fq XX  dhe është 

blerë nga shtetasi S. D. . 

3. Pasuri e paluajtshme nr. XXX/X, e llojit are + truall, me sipërfaqe 420 m2, nga kjo 

trualli zë 300 m2, dhe ndërtesë 81 m2, e regjistruar në vol. X, fq XXX, zona kadastrale 

XXXX, ndodhur në XXXXX, Berat, e cila figuron në pronësi të shtetasit S. D. . 

3. Ngarkohet Agjensia për Administrimin e Pasurive të Sekuestruara dhe Konfiskuara, 

pranë Ministrisë së Financave, Tiranë, si dhe zyrat e përmbarimit respektive, pranë 

vendndodhjes së pasurive të paluajtshme, për ekzekutimin e këtij vendimi dhe kthimin e 

këtyre pasurive pronarëve ose poseduesve të tyre të ligjshëm. 

 
Duke qënë se verifikimet për pasuritë në pronësi familjes D. dhe pasurite në pronësi të 

familjes G. nuk kishin lidhje me njëra tjetrën, dhe nuk ishin shfaqur elemente bashkëpronësie 

gjatë hetimit, për pasurite e sekuestruara me vendimin nr. 25 datë  02.12.2016, u procedua me 

ndarjen e procedimit pasuror në dy procedime pasurore, procedimi pasuror në ngarkim të 

shtetasve E. G. etj., me numër 7 proçedimi dhe proçedimi pasuror në ngarkim të shtetasve 

Xh. D. etj, i cili u numërtua me nr. 7/1, per te cilin eshte disponuar sa me siper. 

 
Ne kete menyre te sekuestruara sipas vendimit te gjykates jane pasurite sa me siper te cilat u 

perkasin te paditurve, E. G. , D. D. , I. G. dhe L. G. . Pa humbur fuqia e sekuestros gjykata ka 

mare ne shqyrtim kerkesen objekt gjykimi te paraqitur nga prokurori per konfiskimin e ketyre 

pasurive. 

 
Duke u rikthyer tashme kushteve dhe kritereve qe lidhen me hetimin pasurore te te paditurve 

G. dhe D. theksojme se fillimisht nga Gjykata pas kerkimeve te plota per te padituren D. D. u 

vendos te vijoje gjykimi pa pranin e saj, ne respektim te nenit  22, pika 2, e Ligji nr.10192, 

datë 03.12.2009 “Për Parandalimin dhe Goditjen e Krimit të 



Organizuar, Trafikimit, Korrupsionit dhe krimeve të tjera Nëpërmjet Masave Parandaluese 

kundër Pasurisë”. E paditura u konfirmua se gjendej jashte vendit, ne shtetin Belg. Interesat e 

saj u perfaqesuan nga Av.A. P. i cili u caktua kryesisht nga Gjykata me vendimin e 

ndermjetem ne seancen perkatese gjyqesore. 

Po keshtu gjate gjykimit edhe e paditura L. G. shprehu vullnetin te vijonte gjykimi pa pranin 

e saj dhe interesat u mbrojten nga i njejti mbrojtes(mes te te paditurve nuk rezultoj te kishte 

asnje konflikt interesi). Duke qene se gjykata kishte te konfirmuar zyrtarisht faktin se vullneti 

i dy te te paditurve G. dhe D. ishte te vijonte gjykimi pa pranin e tyre(kujtojme faktin se 

prezent gjate gjykimit ishin te paditurit E. dhe I. G. , respektivisht bashkeshortet e tyre), 

Gjykata bazuar ne nenin 22, pika 1, e Ligji nr.10192, datë 03.12.2009, sipas te cilit referohet 

qe gjate gjykimit te zbatohet sa te jete e mundur dispozitat e Kodit te Procedures Penale, duke 

u referuar ne nenin 351 te ketij kodi zhvilloj gjykimin pa pranin e dy te te paditurave D. D. 

dhe L. G. duke i konsideruar ato te pranishme, duke realizuar ne kete menyre proceduren qe 

lidhet me njoftimin e paleve dhe pjesmarrjen e tyre ne gjykim, element thelbesor keto te nje 

procesi te rregullt ligjore. 

 
Ne nenin baze të nenit 3 të Ligji nr.10192, datë 03.12.2009 “Për Parandalimin dhe Goditjen e 

Krimit të Organizuar, Trafikimit, Korrupsionit dhe krimeve të tjera Nëpërmjet Masave 

Parandaluese kundër Pasurisë”, parashikohet fusha e zbatimit te ketij ligji. Konkretisht në 

pikën 1 gërma “c”, të kësaj dispozite, parashikohet zbatimi ligjit për pasuritë e personave, 

mbi të cilët ekziston një dyshim i arsyeshëm, bazuar në indicje, për kryerjen prej tyre të 

veprës penale të: “Prodhimi dhe shitja e narkotikëve”, dhe të parashikuar nga neni 283 i 

Kodit Penal dhe të veprës penale të: “Tradikimi i narkotikëve”, të parashikuar nga neni 283/a 

i këtij Kodi. Në pikën 2, gërma “a”, të saj, parashikohet zbatimi i ligjit edhe mbi pasuritë e 

personave të afërm të të dyshuarve, për kryerje të veprave penale të parashikuara në pikën 1. 

 
Edhe gjate ketij gjykimi u provua se, shtetasi E. G. , eshte shtetas nën hetim për kryerje të 

veprës penale, “Prodhimi dhe shitja e narkotikëve” dhe “Trafikimi i narkotikëve”, të 

parashikuar nga nenet 283 dhe 283/a të Kodit Penal, pasi rezulton se me vendim të datës 

28.01.2015, Dhoma e 17-të penale e Gjykatës së Shkallës së Parë në Liegë, Belgjikë ka 

deklaruar fajor dhe dënuar për veprën penale të mbajtjes, shitjes dhe trafikimit të lëndëve 

narkotike, të parashikuara në Kodin Penal Belg si nga neni 2 i ligjit të datës 24 shkurt të vitit 

1921, etj., shtetasit shqiptarë E Ç. , E. G. , etj. si dhe disa shtetas të huaj. 

 
Ne te tilla rrethana plotesohen kushtet ligjore qe te paditurit te jene subjekt i hetimit pasuror 

dhe per pasoje per pasurine e sekuestruar e cila eshte ne pronesin e tyre te verifikohet nese 

ato jane fituar nga te ardhura te ligjshme, jane ne perpjestim ose jo me nivelin e ketyre te 

ardhurave apo fitimeve te realizuara nga burime te ligjshme ne raport me kohen e fitimit tyre, 

ku kjo e fundit referohet per sa i perket veprimtarise kriminale per te cilen dyshohet se i 

padituri E. G.  ka kryer ne shtetin Belg ashtu edhe per sa i perket afatit te shtrirjes se efekteve 

te ligjit nr.10192, datë 03.12.2009(neni 3/6 i ligjit). 

 
Nga gjykimi rezultoj se i padituri E. G. , bashkeshorti i te paditures D. D.  



eshte djali i dy te te paditurve I. G. dhe L. G. dhe banon ne Korçë, Lagjia Nr.X, Rr.“XXXX 

XXXXX”. 

Ne kuader te ketij hetimi pasuror është bërë kontrolli i banesës dhe i dyqanit të shtetasit E. G. 

, të ndodhura në fshatin “XXXXX”, Maliq, Korçë. Nga kontrolli i zhvilluar në banesë jane 

gjetur dokumentacionet për pasuritë e paluajtshme qe ai dhe familjar te tij kishin, si 

dokumentacioni i autoveturës tip JEEP Grand Cheroke, me targa XX XXX XX, prodhim i 

vitit 2000, e cila figuronte në emër të shtetases D. D. , bashkëshortja e tij; një kontratë-shitje 

automjeti Nr.XXXX rep. Nr.XXX kol. datë 08.04.2015, e noterit L. M. , Fier nga ku rezulton 

se shtetasi E. G. ka blerë nga shtetasi I. D. një mjet të markës BMË, me targë XX XXX XX, 

prodhim i vitit 2004, me vlerë 500.000 lekë; kontratën-shitje automjeti Nr.XXXX rep. 

Nr.XXXX kol. datë 28.10.2015, e noterit A. M. , Korçë ku rezulton se shtetasi E. G. ka blerë 

një kamion të markës Man përkundrejt shumës 800.000 lekë; fotokopje e Lejes Qarkullimit 

për mjetin me targa XX XXX XX të markës Mercedes Benz, prodhim i vitit 1997; fotokopjet 

e Çertifikatave te Pronësisë për pasuritë Nr.XX/XX, vol.XX fq.XXX, zk.XXXX ndodhur në 

XXXX-Korçë, e llojit Arë me sipërfaqe 1450 m², në emër të shtetasve I. dhe L. G. (prindërit e 

shtetasit  E. G. ), pasurisë Nr.XX/XX, vol.X fq.XXX, zk.XXXX ndodhur në XXXX-Korçë, e 

llojit Arë me sipërfaqe 863m², në emër të shtetasve I. dhe L. G. , pasurisë Nr.XX/XX, vol.XX 

fq.XXX, zk.XXXX ndodhur në XXXX-Korçë, e llojit Arë me sipërfaqe 790 m², në emër të 

shtetasve I. dhe L. G. (prindërit e shtetasit E. G. ) dhe pasurisë X/XXX+X-XX, vol.X fq.XX, 

zk.XXXX ndodhur në Korçë, e llojit Apartament, me sipërfaqe 77m², në emër të shtetasit E. 

G. . 

 
Ne vijim te verifikimeve zyrtare ne lidhje me pasurit qe kishin apo zoteronin te paditurit G. 

dhe D. , konkretisht nga verifikimi nga Zyrave të Regjistrimit të Pasurive të Paluajtshme 

Korçë ka rezultuar se shteasit I. dhe L. G. kanë në pronësi pasurinë Nr.XX/XX, vol.XX 

fq.XXX, zk.XXXX ndodhur në XXXX-Korçë, e llojit Arë me sipërfaqe 1450 m², të cilën e 

kanë blerë sipas kontratës së shitblerjes Nr.XXX rep. Nr.XXX kol. datë 31.05.2013, të 

noteres F. B. , Korçë., në vlerën 24.185 lekë. Në këtë pasuri sipas përgjigjes ardhur me 

shkresen nr. 17664/1 Prot datë 21.06.2016 ardhur nga Drejtoria Rajonale Tatimore Korcë, 

rezulton se shtetasi E. G.  ushtron një aktivitet ”Transport malli”, me numër Nipti, 

XXXXXXXXX prej datës 28.10.2015, data e regjistrimit të aktivitetit. Kjo pasuri sipas 

raporti të vlerësimit ka verën 624,224 (gjashtëqind e njëzet e katër presje dyqind e njëzet e 

katër) lekë. 

 
Po keshtu, pasurinë Nr.XX/XX, vol.X fq.XXX, zk.XXXX ndodhur në XXXX-Korçë, e llojit 

Arë me sipërfaqe 863m², të cilën e kanë blerë sipas kontratës së shitblerjes Nr.XXX rep. 

Nr.XXX kol. datë 31.05.2013, të noteres F. B. , Korçë., në vleren 14.394 lekë. Kjo pasuri 

sipas raportit të vlerësimit ka vlerën 401, 164 lekë. (katërqind e një mijë e njëqind e 

gjashtëdhjetee katë mijë) lekë. Pasurinë Nr.XX/XX, vol.XX fq.XXX, zk.XXXX ndodhur në 

XXXX-Korçë, e llojit Arë me sipërfaqe 790m² të cilën e kanë blerë sipas kontratës së 

shitblerjes Nr.XXXX rep. Nr.XXX kol. datë 31.05.2013, të noteres F. B. , Korçë, në vlerën 

13.177 lekë. Kjo pasuri sipas “Raportit të vlerësimit” datë 18.06.2017 ka vlerën 300.200 lekë 

(treqind mije e 



dyqind lekë); Pasurinë Nr.X/XXX, vol.XX fq.XXX ndodhur në Korçë, e llojit Truall me 

sipërfaqe 68.2m², e cila figuron në pronësi të shtetasit I. G. dhe që esht përfituar në vitin 

1996. Sipas akuzes eshte vlersuar se kjo pasuri është përftuar përpara hyrjes në fuqi të ligjit 

dhe nuk mund ti nënshtrohet efekteve të ligjit. 

 
Eshte evidentuar edhe fakti se pasuria nr.X/XXX+X-XX, vol.X fq.XX, zk.XXXX ndodhur në 

Korçë, e llojit Apartament, me sipërfaqe 77m², në emër të shtetasit E. G. sipas deklaratës për 

heqje dorë nga pronësia Nr.XXXX rep. Nr.XXXX kol. datë 19.03.2016, të noterit B. Z. , 

Korçë, ia ka kaluar në pronësi shtetasit A. M. . Nga kontrolli i ushtruar në banesën e shtetasit 

E. G. rezultoi se ai posedon një banesë tre katëshe me investim të konsiderueshëm, e cila nuk 

figuron e regjistruar dhe as nuk ka leje ndërtimi. Per keto te  fundit nuk eshte kerkuar 

konfiskimi i tyre por merren ne konsiderat per sa i perket perllogaritjes se harxhimeve te bera 

nga te paditurit ne raport me te ardhurat e ligjshme qe ata kane fituar dhe kursyer nder vite. 

 
Sipas te dhenave E. G. figuron pronar i një kamioni Man karoatrec  me targa XX  XXX XX e 

blerë në datën 25.10.2015, në vlerën 800.000 lekë dhe e paditura D. D. (G.) kishte ne pronesi 

nje makine tip JEEP Grand Cheroke, me targa XX XXX XX, e blerë në datën 30.12.2015, në 

vlerën 400.000 lekë. 

 
Duke patur parasyshe faktin se veprimtaria kriminale nga i padituri E. G. dhe personat e tjere 

rezulton se është kryer në periudhën 2013-2014 si dhe faktin se gjate gjykimit kishte 

pretendime ne lidhje me perllogaritjet e te ardhurave si dhe te shpenzimeve te te paditurve, 

gjykata me kerkese te prokurorit qe kerkoj te caktohet nje ekspert kontabel per te sqaruar 

faktet e rrethanat qe lidhen me çeshjen objekt gjykimi, pasi vleresoj kete kerkese ne raport me 

kompleksitetit e çeshtjes konstatoj se per sqarimin e fakteve kerkoheshin njohuri te posaçme 

ne fushen e finance kontabilitetit, pasi kemi te bejem me pasqyrimin financiare, pasqyra te 

llogarive bakare, me kontribute te sigurimeve shoqerore, te ardhura pagash, etj., per pasoje 

çmoj se ishin kerkimet e nenit 22/1 të ligjit nr.10192, datë 03.12.2009 “Për Parandalimin 

dhe Goditjen e Krimit të Organizuar, Trafikimit, Korrupsionit dhe krimeve të tjera Nëpërmjet 

Masave Parandaluese kundër Pasurisë”(i ndryshuar) si dhe, ne nenet 178, 179, 182, 366 të 

Kodit të Procedurës Penale e per pasoje vendosi caktimin e nje eksperti kontabel te 

autorizuar. Eksperti pasi u noh me materialet e çeshtjes objekt gjykimi si dhe evidenca, 

llogari e dokumenta perkatese u dha pergjigje pyetjeve qe lidhen me perllogaritje dhe analize 

kontabel te dokumentacionit perkates ne menyre qe te arrihet ne nje perfundim te sakte per 

nivelin e te ardhurave qe ka disponuar secili nga te paditurit, shpenzimet e kryera duke 

perfshire ketu edhe minimumin jetik per familjen e tij si dhe, diferencen mes tyre per 

periudhen kohore nga koha e krijimit te te ardhurave deri ne perfundim te vitit 2015. 

 
Në çmuarjen dhe vlersimin e te gjitha provave gjate ketij gjykimi, rezultoj e provuar se, efektivisht 

pasurit; Pasuria e paluajtshme, Nr.XX/XX, vol. XX fq. XXX, zona kadastrale, nr, XXXX, 

ndodhur në XXXX-Korçë, e llojit Arë, me sipërfaqe 1450 m², në bashkëpronësi të shtetasve 

I. G. dhe L. G. ; Pasuria e paluajtshme, Nr.XX/XX, vol. X fq. XXX, zona kadastrale 



nr. XXXX, ndodhur në Plasë-Korçë, e llojit Arë, me sipërfaqe 863 m², në bashkëpronësi të 

shtetasve I. G. dhe L. G. ; Pasuria e paluajtshme, Nr.XX/XX, vol.XX fq.XXX, zona 

kadastrale nr. XXXX, ndodhur në Plasë-Korçë, e llojit Arë, me sipërfaqe 790 m², në 

bashkëpronësi të shtetasve I. G. dhe L. G. , ishin perftuar duke u paguar vlera perkatese 

monetare pothuajse e plote para se i padituri E. G. te perfshihej ne veprimtarin kriminale, pra 

para periudhes 2013-2014. Ketu theksojme faktin se ne kuptim dhe zbatim te ligjit per 

hetimin pasuror eshte e rendesishme te percaktohet se kur efektivisht eshte fituar pasuria. 

Duke iu referuar rastit per secilen nga keto pasuri te ardhurat e perdorura nga te paditurit per 

blerjen e tyre jane fituar para viteve 2013-2014. Ne kete menyre per keto pasuri gjykata çmon 

se ato nuk duhen ti nenshtrohen konfiskimit. Perpilimi i kontratave te mepasshme mbi shit-

blerjen e pasurise, pas periudhes 2013-2014 te cilat ishin vijim i kontratave paraprake te 

shitjes kohe edhe kur ishte paguar pothuajse i plote çmimi, duke iu referuar edhe diferencave 

te vleres perkatese te çmimit sipas ekspertit vlersues gjate fazes se hetimit, nuk e cenon ne 

vlersim te tersise se provave te ketij gjykimi qendrimin dhe vleresimin e gjykates per 

periashtimin e tyre nga konfiskimi. 

 
 

Per sa i perket pasurive te tjera, Pasuria e luajtshme, e llojit kamioni Man karoatrec,  me  

targa XX XXX XX, në pronisi të shtetasit E. G. dhe Pasuria e luajtshme, e llojit makinë, tip 

JEEP, Grand Cheroke, me targa XX XXX XX, në emër të shtetases D.  D. , gjykata ne 

perfundim te gjykimit vlerson se duhen konfiskuar duke kaluar ne pronesi te shtetit. Per sa i 

perket ketyre dy pasurive, rezulton se ato jane perftuar nga te paditurit pas periudhes kohore 

2013-2014 kohe qe perkon me perfshirjen ne veprimtarin kriminale te te paditurit E. G. . 

 
 

Gjate gjykimit u moren dhe vlersuan nje ser provash si, Shkresa nr. 2520/3 Prot /K.A/J.B  

datë 05.08.2015 e Drejtorisë së Marrëdhënieve Juridiksionale me jashtë në Prokruorinë e 

përgjithshme për përcjelljen e letërpoorsisë së autoriteteve Belge; Shkresë nr. 2672/1 Prot 

/I.H datë 31.07.2015, e Ministrisë së Drejtësisë së Republikës së Shqipërisë, për dhënien 

rrugë të Letërporosisë së Prokurorisë së Mbretit pranë Gjykatës së shkallës së parë Lezhë, 

nga ku rezulton se në datën 28.01.2015, Dhoma e 17-të penale e Gjykatës së Shkallës së Parë 

në Liegë, Belgjikë ka deklaruar fajor dhe dënuar me 2 vjet burgim dhe 6000 euro, për veprën 

penale të mbajtjes, shitjes dhe trafikimit të lëndëve narkotike, të parashikuara në Kodin Penal 

Belg si nga neni 2 i ligjit të datës 24 shkurt të vitit 1921, etj., shtetasin shqiptarë E. G. ; 

Kërkesë për ekzekutimin e letërporosisë dhe vendimi nr.152 datë 11.09.2015 i Gjykatës së 

shkallës së parë për Krime të Rënda Tiranë për lejimin e ekzekutimit të letërporosisë; Urdhër 

për regjistrimin e procedimit pasuror nr. 7 të datës 17.11.2016 dhe vendim për ndarjen e 

procedimeve pasurore; Vendimet nr. 25 datë 02.12.2016 dhe 09 datë 20.01.2017 të Gjykatës 

së shkallës së parë dhe të Apelit për krime të Rënda për sekuestrimin e pasurive, së bashku 

me procesverbalet e ekzekutimit të sekuestrimit; Procesverbal i kontrollit të banesës dhe 

dyqanit datë 30.06.2015, ku është kontrolluar banesa tre katëshe e shtetasit E. G. , ndodhur 

në Plasë, Maliq Korçë, ku u gjetën  dokumente pronësie të 



shtetasit E. G. ; Procesverbal Për sekuestrimin e provave materiale datë 30.06.2016(ku i janë 

sekuestruar shtetases D. D.  disa dokumente pronesie si, leje qarkullimi për mjetin me targë 

XX XXX XX, në emër të shtetases D. D. , policë për siguri të detyrueshem për mjetin Jeep 

me targa XX XXX XX datë 08.10.2015, çertifikate kontrolli mjeti me targe XX XXX XX, 

kontratë shitblerje mjetit me targa XX XXX XX, datë 30.12.2015, me blerëse shtetsen D. D. , 

në vlerën 400.000 lekë); Procesverbal Për kqyrjen dhe marrjen e dokumenteve datë 

30.06.2016, ku i janë marrë disa dokumente shtetases D. D. (bashkëshortes së E. G.) si, 

fotokopjet e dokumentave nga ku rezultonte një kontratë-shitje automjeti Nr.XXXX rep. 

Nr.XXX kol. datë 08.04.2015, e noterit L. M. , Fier nga ku rezulton se shtetasi E. G. ka blerë 

nga shtetasi I. D. një mjet të markës BMË, me targë XX XXX XX, prodhim i vitit 

2004, me vlerë 

500.000 lekë; kontratë shitje automjeti Nr.XXXX rep. Nr.XXXX kol. datë 28.10.2015, e 

noterit A. M. , Korçë rezulton se shtetasi E. G. ka blerë një kamion të markës Man 

përkundrejt shumës 800.000 lekë, fotokopje e Lejes Qarkullimit për mjetin me targa XX 

XXX XX të markës Mercedes Benz, prodhim i vitit 1997, fotokopjet e Çertifikatave te 

Pronësisë për pasuritë Nr.XX/XX, vol.XX fq.XXX, zk.XXXX ndodhur në Plasë-Korçë, e 

llojit Arë me sipërfaqe 1450 m², në emër të shtetasve I. dhe L. G. (prindërit e shtetasit E. G. ), 

pasurisë Nr.XX/XX, vol.X fq.XXX, zk.XXXX ndodhur në Plasë-Korçë, e llojit Arë me 

sipërfaqe 863m²,në emër të shtetasve I. dhe L. G. , pasurisë Nr.XX/XX, vol.XX fq.XXX, 

zk.XXXX ndodhur në Plasë-Korçë, e llojit Arë me sipërfaqe 790m²,në emër të shtetasve I. 

dhe L. G. (prindërit e shtetasit E. G. ), pasurisë X/XXX+X-XX, vol.X fq.XX, zk.XXXX 

ndodhur në Korçë, e llojit Apartament, me sipërfaqe 77m², në emër të shtetasit E. G. . 

Përgjigja ardhur nga Zyra e regjistrimit të pasurive të paluajthshme Korcë me shkresen nr. 

7048/1 prot datë 14.10.2016, së bashku me praktikat e pasurive perkatese. 

 
Nga informacioni i administruar me shkresën Nr.22894/2 prot. datë 12.10.2015 të Drejtorisë 

Përgjithshme të Doganave ka rezultuar se shtetasit e sipërpërmendur nuk kanë kryer 

aktivitete tregtare në fushën e doganave. Nga informacioni i administruar me shkresën 

Nr.6332/1 prot. datë 30.09.2015 të ALUIZNI-t, Tiranë, shtetasit e sipërpërmendur nuk kanë 

prona në proces legazimi. 

 
Po keshtu raportet e vlerësimit për pasuritë nr. XX/XX, XX/XX XX/XX dhe për ndërtesën e 

banimit nga të cilat rezulton diferenca mes vleres se shënuara në kontratat e shitlberjes me ate 

te referuar si reale, shkresa nr. 9565/1 Prot datë 09.06.2016 si përgjigje e ardhur nga Drejtoria 

e Përgjithshme e shërbimeve të transportit rrugor, nga ku rezulton se shtetasi E. G.  ka në 

pronësi mjetet me targat respektive; Përgjigja ardhur nga Drejoria Rajonale Tatimore Korçë, 

me shkresen nr. 17664/1Prot datë 21.06.2016, nga e cila rezulton se Eugen Gengo figuron i 

regjistruar nga data 28.10.2015  me NIPT  X XXXXXXXX, aktivitet Transport  malli, adresa 

Pojan, Korçë. 

Eshte evidentuar fakti se nga kqyrja e faqes së internetit të Qëndrës Kombëtare të  

Regjistrimit ëëë.qkr.gov.al, jane mare dokumentat nëpërmjet printimit nga ku rezulton se 

shtetasi E. G.  ushtron aktivitetin me fushë veprimtarie Transport mjetesh me 

http://www.qkr.gov.al/


karroatrec dhe bar-kafe, me Nr.Nipt XXXXXXXXX, me vendodhje Pojan, Plasë, lagja 

Periferike, rruga nacionale Korçë-Bilisht, Korçë, me datë regjistrimi 28.10.2015, pra kohe qe 

perkon pas veprimtarise kriminale. 

Ne kuader te hetimit pasuror jane bere edhe verifikimet perkatese ne lidhje me transaksionet 

financiare apo depozitat bankare qe te paditurit mund te kishin kryer apo mund te dispononin 

ne vendin tone duke u administruar përgjigjet e ardhura nga Bankat e Nivelit të dytë. 

Sipas shkresës Nr.6369/1 prot ardhur nga UnionBank te paditurit nuk kanë llogari apo 

depozita pranë kësaj banke. 

 
Sipas shkresës Nr.15/225663/tbo-002, datë 28.09.2015 të Bankë Societe Generale Albania 

aktualisht te paditurit nuk kanë llogari apo depozita pranë kësaj banke. Gjithashtu edhe në 

Bankën e Bashkuar të Shqipërisë, Bankës Credit Agricole, Fibank,Credins Bank,Tirana 

Bank, Veneto Bank, Intesa Sanpaulo Bank, Banka e Kreditit të Shqipërisë, Bankës 

Kombëtare Tregtare, Alpha Bank, nuk figurojnë të kenë llogari apo depozita per me teper  

nuk kanë qenë klientë të tyre. 

 
Me shkresën 4829/1 datë 22.09.2015 ka rezultar se te paditurit nuk kanë hapur llogari cash-

titujsh për blerjen e bonove të thesarit të shtetit Shqiptar, pranë Bankës së Shqipërisë. Sipas 

shkresës Nr.8141 datë 28.09.2015 të ProCredit Bank shtetasit e mësipërm nuk kanë llogari 

apo depozita pranë kësaj banke. 

 
Rezulton se i padituri I. G. sipas informacionit të dërguar nga NBG Bank datë 25.09.2015 ka 

një llogari page në monedhën lek, të hapur në datë 24.07.2012, ndersa te paditurit e tjerë nuk 

kanë llogari apo depozita pranë kësaj banke. Ketu kujtojme edhe  pohimet e te paditurit i cili 

ka sqaruar edhe rrethanat se ai ka qene i punesuar si agjent sigurimesh dhe gjithashtu faktin 

qe eksperti kontabel gabimisht ka perllogaritur te ardhurat e depozituar prej tij nga pagesat e 

klienteve te siguruar sikur te jene vlera monetare qe I perkisnin te paditurit nderkohe qe ato I 

perkisnin kompanise se sigurimeve. 

Sipas shkresës Nr.222 prot. datë 22.09.2015 të Shërbimit Kombëtar të Punësimit rezulton se 

asnjë nga te paditurit nuk figurojnë të punësuar. Gjithashtu në Raiffeisen Bank sipas shkresës 

Nr.25925/1 prot. datë 28.09.2015 ka rezultuar se shtetasi I. G. është klient i kësaj banke dhe 

ka llogari në lekë me gjëndje 3.33 lekë, vlere kjo e pa perfillshme. 

 
Duke iu referuar aktit te ekspertimit kontabel, me plotesimet perkatese te ekspertit, prove e 

cila u mor gjate gjykimit rezulton se eksperti ka llogaritur të ardhurat dhe shpenzimet duke 

marrë për bazë te dhënat e marra nga bankat, të dhënat e blerjes së pronave të shënuara në 

kontrata në njërin variant dhe në variantin tjetër të dhënat e nxjerra nga eksperti vlerësues, të 

dhëna këto të përfituara gjatë hetimeve. 

 
Sa siper cituam eksperti në aktin e ekspertimit kontabël, ka llogaritur si të ardhura të ardhurat 

e pasqyruara nga BKT, për vitet 2011-2012-2013-2014-2015 në vlerën totale 9.952.683 lekë. 

Kjo e ardhur e pasqyruar nga eksperti duke iu referuar të dhënave të BKT dhe deklarimeve të 

të paditurit Ilirjan Gengo, rezulton se janë të ardhura nga pagesat për sigurimet e kryera nga 



i padituri në cilësinë e agjentit të shoqërisë anonime Insig, dhe jane te ardhura për llogari të 

kësaj të fundit. Këto të ardhura të realizuara nga pagesat e klientëve për sigurimet janë 

derdhur nga agjenti I. G. në numrin e tij të llogarisë pranë BKT dhe më pas janë transferuar 

për llogari të shoqerisë. .Pra pavarësisht si i padituri ka kryer veprime me numrin e tij të 

llogarise ato nuk janë ta ardhura të tij por të ardhur te shoqërisë, gje e cila ndryshe nga sa ka 

konkluduar eksperti kontabel nuk mund dhe nuk vlersohen sit e ardhura personale per llogari 

te te paditurit, duke mbetur te vlefshme per sa i perket perllogaritjeve te te ardhura të tij 

vetëm të ardhurat nga paga që ai ka marrë. 

 
Gjate gjykimit me kerkese te te paditurve u mor me cilesin e proves document nje vertetim 

banker leshuar nga nje bank qe operon ne Belgjike, vertetim i cikli ishte legalizuar nepermjet 

vules apostile leshuar nga autoritetet perkatese. Sipas kesaj prove rezulton se e paditura D. D. 

ka patur kundrejt nje transaksioni financiar ne kete banke te ardhura ne vleren 27 000 euro. 

Konkretisht ne banken Belfius SA, me seli ne Bruksel, ne numrin e saj te llogarise e paditura 

me date 12.09.2008 ka terhequr vleren prej 27 000 euro. 

 
Ndonese nuk percaktohet se nga ishin kredituar keto te ardhura qe e paditura kishte ne ate 

bank kujtojme faktin se gjate gjykimit u provua se ajo në vitin 2015 ka marrë kredi në vleren 

3205 euro, gje e cila provon faktin se vlera monetare prej 27000 euro nuk ka qene e 

disponueshme ne momentin e aplikimit per kredi, per pasoje nuk merret ne konsiderat si e 

ardhur qe justifikon ligjerisht blerjen e dy pasurive, Pasuria e luajtshme, e llojit kamioni Man 

karoatrec, me targa XX XXX XX, në pronesi të shtetasit E. Ge. dhe Pasuria e luajtshme,  e  

llojit  makinë, tip JEEP, Grand  Cheroke, me targa XX XXX XX, në emër 

të shtetases D. D. . 

 
Duke iu referuar perllogaritjeve te bera nga eksperti, provave te nenshtruara ketij gjykimi, ne 

raport me pronat e perftuara nga te paditurit para dhe pas periudhes 2013-2014, ne raport me 

te ardhurat familjare qe kan patur shtetasit, E. G. , D. D. , I. G. dhe L. G. , deri me datë 

30.12.2015 , ne lidhje me faktin se ne çfar vlere jane shpenzimet familjare te tyre duke iu 

referuar minimumit jetik te te ardhurave per periudhen e mesiperme si dhe shpenzime te tjera 

qejane bere nga personi apo familjare te tije mbi vleren e minimumit jetik(duke perfshire shit-

blerje pronash, shpenzime per ndertime te ndryshme, etj.), gjykata vlerson qe per te dya 

pasurit e paluajtshme, kamioni Man karoatrec, me targa XX XXX XX, në pronesi të shtetasit 

E. G. dhe Pasuria e  luajtshme, e llojit makinë,  tip JEEP, Grand Cheroke, me targa XX XXX 

XX, në emër të shtetases D. D. , nuk justifikohen ligjerisht. 

 
Ne nenin 24 te Ligjit nr.10192, datë 03.12.2009 “Për Parandalimin dhe Goditjen e Krimit të 

Organizuar, Trafikimit, Korrupsionit dhe krimeve të tjera Nëpërmjet Masave Parandaluese 

kundër Pasurisë”(i ndryshuar), eshte parashikuar se; 

 
1. Gjykata vendos konfiskimin e pasurive kur plotësohen të gjitha kushtet e mëposhtme: 

a) ka dyshime të arsyeshme, bazuar në indicie, për pjesëmarrjen e personit në veprimtari 



kriminale të parashikuara në nenin 3, pika 1, të këtij ligji; 

b) rezulton se pasuria është drejtpërdrejt ose tërthorazi në zotërim të pjesshëm apo të 

plotë personit. kur nuk provohet se pasuria ka prejardhje të ligjshme, apo personave te 

permendur ne neninn 3, pika 1, te ketij ligji. 

c) nuk provohet se pasuria ka prejardhje te ligjshme apo personat e permendur ne nenin 

3 te ketij ligji, nuk arrijne te perligjin zoterimin e pasurive ose te ardhurave, te cilat jane 

shperpjestimore me nivelin e te ardhurave apo fitimeve te realizuara nga burime te 

ligjshme te deklaruara prej tyre. 

2. Ne cdo rast personi nuk mund te perligje pasurine, duke deklaruar si burim te saj te 

ardhura ose riinvestime, qe rrjedhin nga mospagimi i taksave dhe tatimeve. 

3.--------------------------- 

 
Ne rastin object gjykimi, rezulton se per te dya keto pasuri jane ne emer te te paditurve E. G. 

dhe D. D.(G.), nderkohe qe ka dyshime të arsyeshme, bazuar në indicie, për pjesëmarrjen e 

shtetasit E. G. në veprimtari kriminale të parashikuara në nenin 3, pika 1, të këtij ligji. Per 

asnjeren prej tyre nuk provohet se ka prejardhje te ligjshme pasi asnjeri nga te paditurit nuk 

arrijne te perligjin zoterimin e te ardhurave per blerjen e trye, te cilat jane shperpjestimore me 

nivelin e te ardhurave apo fitimeve te realizuara nga burime te ligjshme te deklaruara prej 

tyre. Duke gjendur te plotesuara kerkesat e kesaj dispozite ligjore dhe ne tersi referuar Ligjit 

nr.10192, datë 03.12.2009 “Për Parandalimin dhe  Goditjen e Krimit të Organizuar, 

Trafikimit, Korrupsionit dhe krimeve të tjera Nëpërmjet Masave Parandaluese kundër 

Pasurisë”(i ndryshuar), gjykata çmon se per keto dy pasuri duhet vendosur konfiskimi dhe 

per pasoje kerkesa e prokurorit duhet te pranohet pjeserisht. 

Per pasurit e paluajtshme per te cilat duhet te refuzohet kerkesa per konfiskimin e tyre duhet 

te revokohet masa e sekuestros dhe vendimi duhet te percillet tek Agjensia për Administrimin 

e Pasurive të Sekuestruara dhe Konfiskuara, pranë Ministrisë së Financave, Tiranë, sipas 

neneve 24/a, 13 te Ligjit. 

 
PËR KËTO ARSYE 

Gjykata, në bazë të nenit 3 pika 1 gërma “d”, nenit 7 pika 1 dhe 4, nenit 13, 21, 22, 24,24/a, 

27/2, 28 të Ligjit Nr. 10192 datë 03.12.2009 “Për parandalimin dhe goditjen e krimit të 

organizuar, trafikimit, korrupsionit dhe krimeve të tjera nëpërmjet masave parandaluese 

kundër pasurisë” si dhe nenit 379, 415 të Kodit të Procedurës Penale; 

V E N D O S I: 

I. 

1. Pranimin pjesërishtë të kërkesës së Prokurorisë pranë Gjykatës së Shkallës së Parë për 

Krime të Rënda Tiranë. 

2. Konfiskimin e pasurise së luajtshme, automjet i llojit kamioni, Marka Man 

karoatrec, me targa XX XXX XX, në pronesi të shtetasit E. G. . 

3. Konfiskimin e pasurise së luajtshme, automjet i llojit autoveture, tip JEEP, Grand 

Cheroke, me targa XX XXX XX, në emër të shtetases D. D. . 

II. Rrëzimin e kërkesës për konfiskimin e pasurive të paluajtshme të shtetasve 

Ilirian Gengo dhe Limonija Gengo dhe për pasojë Revokimin e masës së sekuestros të 



vendosur me vendimin Nr.25, datë 02.12.2016 të Gjykatës së Shkallës së Parë për Krime 

të Rënda, Tiranë, mbi pasuritë e mëposhtme: 

a. Pasuria e paluajtshme, Nr.XX/XX, vol. XX fq. XXX, zona kadastrale, nr, XXXX, 

ndodhur në Plasë-Korçë, e llojit Arë, me sipërfaqe 1450 m², në bashkëpronësi të 

shtetasve I. G. dhe L. G. . 

b. Pasuria e paluajtshme, Nr.XX/XX, vol. XX fq. XXX, zona kadastrale nr. XXXX, 

ndodhur në Plasë-Korçë, e llojit Arë, me sipërfaqe 863 m², në bashkëpronësi të 

shtetasve Ilirian Gengo dhe Limonija Gengo. 

c. Pasuria e paluajtshme, Nr.XX/XX, vol.XX fq.XXX, zona kadastrale nr. XXXX, 

ndodhur në Plasë-Korçë, e llojit Arë, me sipërfaqe 790 m², në bashkëpronësi të 

shtetasve I. G. dhe L. G. . 

III. Ngarkohet Agjensia për Administrimin e Pasurive të Sekuestruara dhe Konfiskuara, 

pranë Ministrisë së Financave, Tiranë, si dhe Zyra e Përmbarimit Korçë pranë 

vendndodhjes së pasurive të paluajtshme, për ekzekutimin e këtij vendimi dhe kthimin e 

këtyre pasurive pronarëve ose poseduesve të tyre të ligjshëm si dhe ekzekutimin e 

menjehershem te ketij vendimi per sa i perket konfiskimit duke kaluar në pronësi të 

shtetit te te dya automjeteve sipas pikave I/2 dhe I/3 te ketij vendimi. 

IV. Shpenzimet procedurale ne masen e bere ne ngarkim te te paditurve D. D. dhe E. G. . 

- Kundër vendimit lejohet e drejta e ankimit brenda afatit ligjor te parashikuar ne Kodin e 

Procedures Penale, në Gjykatën e Apelit për Krime të Rënda Tiranë. 

 
U shpall sot në Tiranë, në datë 29.12.2017. 

 
SEKRETARE GJYQTAR 

Olivia MYFTIU Fran PRENDI 



 







 


